
o‘qituvchisi
Annotatsiya: Maqolada O‘zbekistonda to‘lovlar tiziming raqamli transformatsiyaning o‘ziga xos xususiyatlari hamda 
zamonaviy raqamli texnologiyalarning mamlakat aholisi farovonligi o‘sishida ahamiyatini aniqlashga qaratilgan. Tahlillar 
asosida mamlakatda elektron to‘lovlar tizimi rivojlanishidagi mavjud muammolar va ularni bartaraf etish bo‘yicha ilmiy 
asoslangan amaliy taklif va tavsiyalar ishlab chiqilgan.

Kalit so‘zlar: Elektron to‘lov, electron to‘lov tizimi, P2P to‘lovlari, bank kartalari, moliyaviy ilovalar. 
Abstract: The article examines the features of the digital transformation of the payment system in Uzbekistan, the impor-
tance of modern digital technologies in increasing the well-being of the population. Based on the analysis, scientifically 
based practical proposals and recommendations have been developed to eliminate existing problems in the development 
of the electronic payment system in the country.

Key words: Electronic payment, electronic payment system, P2P payments, bank cards, financial applications. 
Аннотация: В статье изучены особенности цифровой трансформации платежной системы в Узбекистане, зна-
чение современных цифровых технологий в увеличении благосостояния населения. На основе анализа разрабо-
таны научно-обоснованные практические предложения и рекомендации по устранению существующим проблем 
в развитии системы электронных платежей в стране.

Ключевые слова: Электронный платеж, электронная платежная система, P2P-платежи, банковские карты, финан-
совые приложения. 

K I R I S H
Zamonaviy axborot-kommunikatsiya texnologiyalari va raqamli iqtisodiyotning rivojlanishi, uning hayo-

timizga tatbiq etilishi xarajatlarni kamaytirib, samaradorlikni oshiribgina qolmasdan, jamiyat hayotida va mam-
lakat iqtisodiyotida ijobiy o‘zgarishlar kasb etmoqda. Xaridor internet orqali o‘ziga kerakli bo‘lgan turli assorti-
mentdagi mahsulot va xizmatlarni bir vaqtning o‘zida tez, oson hamda arzon narxlarda sotib olishi, istalgan AKT 
vositasi yordamida qulay, yuqori tezlikda hamda ishonchli to‘lovlarni amalga oshirib, ko‘plab pul mablag‘larini 
tejash imkoniyatini beradi.

Jahon tajribasiga qaraydigan bo‘lsak, Xitoyda eng yirik mobil to‘lov platformasi Alipayning umumiy foyda-
lanuvchilari 2020-yil oxiriga kelib 711 millionga yetgan (bu mamlakat aholisining deyarli yarmini tashkil qiladi). 
Yana bir yirik elektron tijorat giganti Taobao hisoblanadi. 2021-yilda Xitoyning onlayn chakana savdodan tushgan 
daromadi 13,09 milliard yuanga (1,87 milliard dollar) yetdi, ya’ni o‘tgan yilga nisbatan 14,1 % ga o‘sdi [1]. 

Raqamli tijorat rivojlangan davlatlar bilan bir qatorda rivojlanayotgan mamlakatlarda ham yuqori sur’atlar 
bilan rivojlanib bormoqda. Masalan, Keniyada 2019-yil Pandemiya davrida iste‘molchilarning mobil ilovalar 
orqali amalga oshirilgan to‘lovlar hajmi taxminan 54 foizga, mobil banking agentlarining soni 19,56 foizga, mobil 
banking hisob raqamlari soni esa 14,56 foizga oshgan [2].

O‘zbekiston Respublikasida raqamli iqtisodiyot va raqamli to‘lovlar tizimini rivojlantirishga doir bir qator 
me‘yoriy-huquqiy hujjatlar ishlab chiqilib, mazkur tizimni rivojlantirish maqsadida ko‘plab qilinishi lozim bo‘lgan 
ishlar belgilab berilgan.

Barcha tarmoqlar va sohalarda zamonaviy axborot-kommunikatsiya texnologiyalarini keng joriy etish, 
raqamli iqtisodiyotni faol rivojlantirish bo‘yicha “Raqamli O‘zbekiston – 2030” strategiyasi [3] hamda O‘zbekis  ton 
Respublikasi Prezidentining 2021-yil 17-noyabrdagi PQ–14-son “Elektron tijorat ma‘murchiligini takomillash-
tirish va uni yanada rivojlantirish uchun qulay sharoitlar yaratish to‘g‘risida”gi Prezident qarori [4], O‘zbekis-
 ton Respublikasining 03.02.2020-yildagi 578-sonli “To‘lovlar va to‘lov tizimlari to‘g‘risida”gi Qonuni va boshqa 
meʼyoriy-huquqiy hujjatlarda belgilangan vazifalarni amalga oshirishda muayyan darajada xizmat qiladi [5].

A D A B I Y O T L A R  T A H L I L I
Iqtisodiy adabiyotlarda ko‘plab iqtisodchi olimlar zamonaviy moliyaviy texnologiyalarning aholi iste’moliga 

ta‘siri to‘g‘risida tadqiqot olib borib, onlayn to‘lovlar, internet savdo, onlayn kredit, kabi xizmatlarning rivojla-
nishi aholi iste’molining oshishiga olib kelishi hamda bu kam daromadli uy xo‘jaliklarida ko‘proq kuzatishini 
aniqlashgan. Jumladan, J. Li, S. Luo, G. Chjou Xitoyda elektron to‘lov va uy xo‘jaliklari iste‘molining ta‘sirini 
o‘rganib, elektron to‘lov uy xo‘jaliklarini ixtiyoriy tovarlarni ko‘proq iste‘mol qilishga undashi, noqulay ob-havo 
sharoiti elektron to‘lov uy xo‘jaligining ixtiyoriy iste‘molini sezilarli darajada oshirishi mumkinligini aniqlaydi [6]. 

W. Bian, L. W. Cong, Y. Ji lar esa elektron hamyonlar nafaqat tashqi bank hisoblariga o‘tish yo‘lini, balki ichki 
to‘lov imkoniyatlarini, shu jumladan, doim mashhur bo‘lgan “Hozir to‘lash” (BNPL) ni ham ta‘minlaydi, ehtimol, 
naqd pul talab qiladigan iqtisoddan naqd pulsiz jamiyatlarga o‘tayotgan mamlakatlar uchun raqamli to‘lovlar va 
FinTech krediti eng katta o‘sish va bozor iuqtisodiyotiga o‘tayotgan mamlakatlar uchun foydali bo‘lishi mumkin 
deb ta‘kidlashgan [7].

A. V. Verigina, D. V. Kovallar esa Raqamli infratuzilma elementlari va yangi toʻlov mahsulotlari rivojla-
nishini taʼminlashda elektron toʻlov tizimlarining taʼsiri va ahamiyati ortib borayotgani haqida o‘z takliflarini aytib 
o‘tgan [8].

A. L. Kilay, B. H. Simamora va D. P. Putralarning tadqiqotlarida Indoneziyada elektron to‘lovlar va elek-
tron tijorat xizmatlaridan foydalanish kichik va o‘rta biznes sub‘ektlari uchun juda ko‘p imtiyozlar beribgina 
qolmay, elektron to‘lov va elektron tijorat xizmatlaridan foydalanishning ta‘minot zanjiri faoliyatiga ta‘sir qiluvchi 
uch sabab, ya‘ni elektron to‘lov xizmatlari, elektron tijorat xizmatlari va ta‘minot zanjiri samaradorligi orqali 
o‘lchashni asoslab ko‘rsatishgan [9].

P. S. Dalton, H. Pamuk,R. Ramrattan,B. Uras va D. Soestlar Keniyadagi kichik va o‘rta korxonalar bilan 
elektron to‘lov (elektron to‘lov) texnologiyasining biznes moliyasiga ta‘sirini baholash maqsadida olib borgan 
izlanishlari natijasida elektron to‘lov va mobil kreditlar kichik firmalarga qisqa muddatli salbiy zarbalarni 
yengishga yordam berishini aniqlashdi [10].

Shuningdek, raqamli iqtisodiyot, elektron tijorat, online savdo va elektron to‘lovlar to‘g‘risida mamlakatimiz 
iqtisodchi olimlari va tadqiqotchilarining ham o‘z qarashlarii mavjud. Jumladan, Fayziyeva M. X [11], J. A. Qarshi-
boyev va Y. S. Ilxamova [12], B. M. Abdumalikov Z [13], O. O. Muslimov [14], Sh. N. Otamurodov va N. N. Eshqu-
lova [15], F. B. Xalimbetov [16], larning raqamli iqtisodiyot, raqamli to‘lovlar to‘g‘risida tadqiqotlar olib borib, ularning 
mamlakatimiz iqtisodiyoti o‘sishiga ta‘siri to‘g‘risida bir qator amaliy tavsiyalarini berib o‘tishgan.

T A D Q I Q O T  M E T O D O L O G I YA S I
 Maqolada elektron to‘lovlar tizimi bo‘yicha yetakchi mahalliy va xorijiy iqtisodchi olimlarning tadqiqot nati-

jalari, xalqaro va milliy statistika ma’lumotlarini taqqoslash, guruhlash, tahlil va sintez, iqtisodiy tahlil, abstrakt 
mantiqiy tahlil hamda analitik tahlil kabi usullardan foydalanildi. Elektron to‘lov tizimi ilovalarining tahlilida 
Google Play Store ma‘lumotlaridan, shuningdek, aholi o‘rtasida olingan so‘rovnoma natijalari tahlil qilinib, tad-
qiqot natijalari asosida sohadagi mavjud muammolarni bartaraf etish bo‘yicha ilmiy asoslangan takliflar va 
tavsiyalar ishlab chiqilgan.

T A H L I L  V A  N A T I J A L A R
Internetning ommalashishi, online savdo platformalari, elektron do‘konlar va marketplayslar faoliyatining 

ko‘payishi natijasida malakatimizda elektron to‘lovlarni amalga oshirish muhim masalaga aylandi. 
Elektron to‘lovlarni amalga oshirish dastlab faqat mobil aloqa xizmatlarini to‘lovini amalga oshirish imkonini 

bergan bo‘lsa, hozirgi kunga kelib bundan tashqari, pul o‘tkazmalari (P2P), onlayn-do‘konlarda tovarlar (xizmat) 
sotib olish, kreditlarni to‘lash, valyuta ayirboshlash, kommunal xizmatlarga to‘lovlarni amalga oshirish, soliqlar 
va jarimalarni to‘lash imkoniyati mavjud. 

Banklar va to‘lov tashkilotlari onlayn-to‘lovlarni amalga oshirish mumkin bo‘lgan xizmatlar doirasini doimiy 
ravishda kengaytirib bormoqda. Bular jumlasiga: kredit muassasalar, ta’lim muassasalari, bolalar bog‘chalari, 
barcha turdagi xizmat ko‘rsatish sohalari, sug‘urta kompaniyalari, sayyohlik agentliklari va boshqalarni misol 
qilishimiz mumkin.

Bu esa, o‘z navbatida masofaviy bank xizmatlaridan foydalanuvchilar soni oshishiga olib kelmoqda. 
Banklarning masofaviy xizmatlardan foydalanuvchilari 2018–2022-yillarda sezilarli darajada o‘sdi. Xususan, 
2018-yilda ushbu xizmatlardan foydalanuvchi aholi soni 4,2 millionni tashkil etgan bo‘lsa, 2022-yilga kelib 
ushbu ko‘rsatkich 19, 2 millionga yetdi. Shuningdek, banklarning masofaviy xizmatlari tizimidan foydalanuvchi 
korxona va tashkilotlarning soni 2018-yilda 227,9 mingni tashkil etgan bo‘lsa, 2022-yilga kelib 968,6 mingtaga 
yetdi, ya‘ni, 4,3 barobar o‘sdi (1-rasm).

Markaziy bankning kliring tizimi orqali 2018-yil mobaynida 5 205,7 mlrd. so‘mlik to‘lovlar amalga oshirilgan 
bo‘lsa, 2022-yilda to‘lovlar summasi 58 688,6 mlrd. so‘mni tashkil etgan, ya’ni 2018-yilga nisbatan qariyb 
11,3 barobarga ortgan (2-rasm).

1-rasm: Masofadan bank xizmatlari ko‘rsatuvchi tizimlardan foydalanuvchilar soni [17]

Hozirgi kunda elektron hamyonlar ochish imkoniyatini taqdim etadigan ko‘pgina to‘lov tizimlari mavjud.
Elektron hamyonni to‘ldirish ikki xil, ya‘ni naqd pul (bankomat, bank kassalari, POS-terminal) va naqd 

pulsiz (HUMO va UZCARD kartalari, bank o‘tkazmalari, elektron hamyondan pul o‘tkazish va boshqalar) yo‘llari 
orqali amalga oshiriladi.

Mamlakatimizda elektron to‘lovlarning rivojlanishi, to‘lov vositasi sifatida qulayligi va xizmat ko‘rsatish sifati 
oshib borishi natijasida elektron to‘lovlardan foydalanuvchi aholining ulushi ortib bormoqda. Yaqin o‘tmishda 
bank plastik kartalari mijozlar uchun turli noqulayliklar yaratishi, uning to‘lov vositasi sifatida turli noqulayliklar 
keltirishi turli eʼtirozlarga sabab bo‘lib kelgan bo‘lsa, hozirgi kunda ko‘pchilik mijozlar aynan ushbu to‘lov vosi-
tasini maʼqul ko‘rmoqda. Ilmiy tadqiqotimiz doirasida aholining elektron to‘lovlarga bo‘lgan munosabatlari va 
sohadagi muammolarni aniqlash maqsadida Surxondaryo viloyati shahar va tumanlarida ijtimoiy so‘rovnoma 
o‘tkazildi.

2-rasm: Markaziy bankning hisob-kitoblar kliring tizimi orqali amalga oshirilgan tranzaksiyalar bo‘yicha ma’lumot [17]

Ishtirokchilaring 88,5 foizi bank plastik kartalariga ega bo‘lishgan. Respondentlarning 51,5 foizi bank plastik 
kartalarini ish joyidan olishgan bo‘lsa, 7,1 foizi bankdan kredit olishi uchun, 41,8 foizi esa o‘z ehtiyojlari uchun 
(onlayn xarid, P2P bank o‘tkazmalari va boshqa) olishgan [18]. 

Bundan tashqari, tadqiqotda ishtirok etgan respondentlarning 47,8 foizi elektron to‘lov tizimi ilovalaridan 
deyarli har kuni foydalanishgan. 32,8 foizi har kamdan kam foydalanishini qayd etishgan. Shu bilan birga 
mazkur to‘lov shaklga ishonmaydigan (9.8%) va tushunmaydigan (5,0%) respondentlar ham mavjudligi 
aniqlandi (1-jadval).

1-jadval: Elektron to‘lov tizimi ilovalardan foydalanish bo‘yicha ma’lumot, (%, foizda) [18]

Javoblar Jami
Yosh bo‘yicha guruhlar  Ma’lumoti

18–25 
yosh

26–35 
yosh

36–50 
yosh

51–60 
yosh

60 dan 
yuqori O‘rta O‘rta 

maxsus Oliy

Ha, deyarli har kuni 47,8 53,1 63,3 38,3 38,2 16,7 20,0 40,4 61,2
Ha, kamdan-kam 32,8 32,3 22,2 39,3 36,4 38,9 40,0 39,5 26,6
Yo‘q, ishonmayman bu turdagi to‘lovlarga 9,8 8,5 11,1 9,3 10,9 11,1 14,3 7,0 9,3
Yo‘q, bank plastigi menda yo‘q 4,8 3,1 1,1 8,4 7,3 5,6 10,0 7,9 1,4
Yo‘q, bu turdagi dasturlarga 
tushunmayman 5,0 3,1 2,2 4,7 7,3 27,8 15,7 5,3 1,4

Mazkur maʼlumotlarni yosh guruhlari bo‘yicha tahlil qiladigan bo‘lsak, 26–35 yosh oraligidagi respon-
dentlarning – 63.3 foizi, 18–25 yoshdagilarning – 53,1 foizi to‘lov tizimi ilovalaridan deyarli har kuni foydala-
nilayotganligi ko‘rishimiz mumkin. Maʼlumoti bo‘yicha tahlilda oliy maʼlumotga ega bo‘lgan respondentlarning 
61,2 foizi ushbu ilovalardan har kuni foydalanayotganligini o‘rta maʼlumotlilarning 15,7 foizi ularga tushun-
masligini qayd etganlar.

Aholi o‘rtasida elektron to‘lov ilovalaridan amalga oshiradigan ommabop to‘lovlar sifatida soliq va boshqa 
majburiy to‘lov hamda kommunal xizmatlar uchun to‘lovlarni amalga oshirish bilan bog‘liq. Ushbu javobni 
respondentlarning 53,5 foizi belgiladi (2-jadval).

2-jadval: Zamonaviy to‘lov tizimlaridan foydalanish maqsadlari bo‘yicha ma’lumot (%, foizda) [18]

Javoblar Jami
Yosh bo‘yicha guruhlar Ma’lumoti

18–25 
yosh

26–35 
yosh

36–50 
yosh

51–60 
yosh

60 dan 
yuqori O‘rta O‘rta 

maxsus Oliy

Soliqlar va kommunal to‘lovlarni amalga 
oshirishda 53,5 43,1 57,8 69,2 45,5 43,8 40,0 53,5 57,9

Kredit to‘lovlarini amalga oshirishda 31,8 14,6 36,7 40,2 47,3 37,5 22,9 30,7 35,2
Qarindosh va tanishlarga po‘l o‘tkazishda 41,5 43,1 44,4 41,1 38,2 31,3 34,3 33,3 48,1
Saytlardan mahsulot(xizmat) sotib olishda 20,8 21,5 21,1 17,8 21,8 31,3 14,3 19,3 23,6
Do‘konlardan mahsulot sotib olishda 41,5 45,4 31,1 41,1 47,3 62,5 34,3 36,8 46,3
Boshqa 7,3 10,0 6,7 1,9 10,9 12,5 10,0 3,5 8,3

Mazkur to‘lovlar barcha yoshlar guruhlarida hamda maʼlumotlar bo‘yicha guruhda eng ko‘p foydalanilgan 
to‘lov yo‘nalishi sifatida qayd etilgan. Shuningdek, keng foydalanilgan to‘lovlar yo‘nalishi sifatida P2P to‘lovlar 
va do‘konlardan mahsulot sotib olish maqsadlarini keltirishimiz mumkin. Yuqorida qayd etilganidek mam-
lakatimizda P2P to‘lovlar jismoniy shaxslar o‘rtasidagi mablag‘ o‘tkazishida keng qo‘llanilmoqda. 

Ushbu maʼlumotlar aholining onlayn to‘lovlarga ishonchi oshayotganidan dalolat beradi.
Mamlakatimizda raqamli transformatsiya jarayonlari iqtisodiyotning turli tarmoq va sohalarida, Shu jum-

ladan, tijorat sohalarida ham amalga oshmoqda. Elektron tijoratning internet savdo (internet do‘konlar, savdo 
platformalari), raqamli marketing va elektron to‘lov tizimlari kabi sohalari faol rivojlanmoqda.

O‘zbekistinda elektron savdo rivojlanishining o‘ziga xos xususiyatlari mavjud. Masalan, aholi onlayn 
xaridlar uchun telegram botlaridan faol foydalanishadi. O‘z navbatida ushbu ilova to‘lovlarni amalga oshirish, 
uning xavfsizligini ta’minlash, hamda rasmiy oldi-sotti bitimlari tuzish imkonini bermaydi.

Buning natijasida, iste’molchilar va sotuvchilar huquqlarini himoyalash, kiberjinoyatchilikning oldini olish 
masalalarida muammolar vujudga kelmoqda. Bundan tashqari, iste’molchilar faqat kichik xaridlarni amalga 
oshirishi, kattaroq xaridlar bo‘yicha to‘lovlarni amalga oshirishida qo‘rquv va ishonchsizlik bildirishmoqda. Bu 
kabi holatlar raqamli moliyaviy xizmatlardan foydalanuvchilarning ko‘payishiga salbiy ta’sir etadi.

X U L O S A  V A  T A K L I F L A R
Mamlakatimizda raqamli transformatsiya jarayonlari iqtisodiyotning turli tarmoq va sohalarida, shu jum-

ladan, tijoratda ham o‘z ta‘sirini ko‘rsatmoqda. Qisqa muddat ichida aholining elektron to‘lovlarga bo‘lgan muno-
sabati ijobiy tomonga o‘zgarib, elektron to‘lovlar tizimidan aholing barcha qatlamlari keng foydalanib kelmoqda. 

Hududlarda internetning ishlash tezligi hamda Internetdan foydalanish uchun narxlarning nisbatan bal-
andligi muammolari, axborot texnologiylari bo‘yicha (IT) mutaxassislarning yetishmasligi, AKT vositalaridan 
foydalanishda aholi savodxonligining yetarli darajada emasligi, elektron savdo va elektron to‘lovlarni amalga 
oshirishda aholi tomonidan ishonchsizlik holatlarining yuqoriligi hamda aksariyat savdo platformalari hamda 
marketplacelarda to‘lov imkoniyatlarining mavjud emasligi va shu kabi boshqa holatlarning mavjudligi

